
GİRİŞ
Mövzunun aktuallığı. Hər bir ölkədə iqtisadi vəziyyəti iki mühüm göstərici ilə müəyyən etmək olar. Bunlardan biri inflyasiya səviyyəsi, digəri isə iqtisadi artımdır. Doğrudur, iqtisadi inkişaf iqtisadi artımdan daha geniş məvhum olmaq etibarilə, özündə həm də sosial, ekoloji, mənəvi və s. kimi digər amilləri də birləşdirir. Amma birmənalı olaraq qəbul etmək olar ki, ölkədə iqtisadi inkişafa nail olmağın ən mühüm şərti ilk növbədə iqtisadi artımın davamlılığının təmin edilməsidir. Qeyd etmək lazımdır ki, istənilən iqtisadi artım uzunmüddətli iqtisadi inkişafı təmin edə bilməz və bu məqsədlə dinamik tarazlı iqtisadi artımın əldə edilməsi olduqca vacibdir. Başqa sözlə, elə bir iqtisadi artım səviyyəsi əldə edilməlidir ki, o, dövrdən-dövrə dinamik olaraq dəyişən məcmu tələb ilə məcmu təklifin bərabərliyini təmin etsin. Belə bir iqtisadi artım səviyyəsinin əldə edilməsi məqsədilə müxtəlif iqtisadi konsepsiyalar işlənib hazırlanmışdır. Lakin bunlardan keynsçi və neoklassik iqtisadi məktəblərin təklif etdikləri iqtisadi artım modelləri daha geniş tətbiq edilmələri ilə seçilir. Cəmiyyətin inkişafının müxtəlif mərhələlərində iqtisadi artımın mahiyyətinin və rolunun dəyərləndirilməsi fərqli xarakter daşımışdır. Tarixən əhalinin artımı və buna müvafiq tələbatların genişlənməsi prosesi ilə resursların dinamikası arasındakı tarazlığın qeyri-münasibliyi iqtisadi artım probleminin aktuallığını şərtləndirmişdir. Eyni zamanda məhdud resurslar çərçəvəsində artan tələbatların ödənilməsinin elmi əsaslarda təşkilini zərurətə çevirmişdir. Bu aspektdən müasir dövr üçün iqtisadi artıma məhdud resurslardan səmərəli istifadə olunması baxımından xarakterik olan xüsusiyyət, insan amilinin daha qabarıq formada həlledici amil kimi qəbul edilməsindən ibarətdir. Ümumilikdə, iqtisadi artım bir çox sosial-iqtisadi xarakterə malik olan problemlərin həllinə əsas yaradan başlıca vasitə kimi qiymətləndirilir. Belə ki, iqtisadi artım ümumidaxili məhsulun kəmiyyət artımını əks etdirməklə, əhalinin həyat səviyyəsinin yüksəlməsinə səbəb olur. Başqa sözlə, iqtisadi artım cəmiyyətin inkişafının əsasında dayanır. İqtisadi artım cəmiyyətin inkişafının  əsasında dayanan və lokomativ rolu oynayan amillərdən biridir. Buna baxmayaraq təcrübə göstərir ki, yalnız iqtisadi artımın təmin olunması naminə həyata keçirilən tədbirlər müəyyən zaman keçdikdən sonra nəinki cəmiyyətin qeyd olunan başlıca probleminin əllinə müsbət təsir göstərir, əksinə resursların səmərəsiz istifadə olunmasını şərtləndirir. Buna görə də, iqtisadi artımın kəmiyyət artımı ilə yanaşı olaraq, keyfiyyət təkmilləşdirilməsi müasir dövrün tələbləri sırasında yer alır. Məhz bu aspektdən potensial imkanlara əsaslanmaqla keyfiyyətli iqtisadi artımın 

təmin olunması daima aktuallıq kəsb etmiş və bu gün də aktual olmaqdadır. Odur ki, iqtisadi artımın ÜDM-in kəmiyyət artımı ilə yanaşı olaraq, onun keyfiyyət                                                                                                                     baxımından təkmilləşdirilməsi müasir dövrün obyektiv reallığı kimi çıxış edir və hər bir dövr üçün əsas vəzifələrdən hesab olunmaqdadır. İstənilən ölkədə mövcud olan yoxsulluq və işsizlik probleminin həlli və davamlı iqtisadi inkişafın əldə edilməsi ilk növbədə dayanıqlı iqtisadi artımın təmin edilməsindən birbaşa asılıdır. İqtisadi artım ölkənin iqtisadi, siyasi və hərbi cəhətdən qüdrətlənməsinin əsas hərəkətverici qüvvəsidir və ümumilikdə iqtisadiyyatın səmərəli fəaliyyətinin yekun nəticəsidir. İqtisadi artım iqtisadi sistemin xarakterindən və formasından asılı olmayaraq istənilən hökumətin təmin etməyə çalışdığı vəziyyətdir. Məhz bu səbəblərdən də hər bir hökümət iqtisadiyyatda sosial-iqtisadi tərəqqinin ən mühüm amillərindən biri kimi iqtisadi artımın təmin edilməsinin və tənzimlənməsinin normativ hüquqi bazasının daima təkmilləşməsində və müasir tendensiyalara uyğunlaşdırılmasında maraqlıdır. Bu baxımdan, yuxarıda qeyd olunan məqamlar kurs işinin aktuallığına dəlalət edir. Tədqiqatın predmetini - müasir mərhələdə milli iqtisadiyyatda iqtisadi artım amillərinin müvafiq prosesdəki iştirakının xarakterik xüsusiyyətlərini özündə əks etdirən nəzəriyyələr təşkil edir. Kurs işinin məqsədi fənn üzrə əldə olunan nəzəri və praktiki biliklərin daha da dərinləşməsidir. İnformasiya əsasən internet saytları və iqtisadi kitablardan götürülmüşdür.Kurs işində iqtisadi artımın tipləri və amilləri araşdırılmışdır.

        PLAN

· İqtisadi artımın mahiyyəti.


· İqtisadi artımın xüsusiyyətləri. 


· İqtisadi artımın modelləri və tipləri.

·   İqtisadi artımın amilləri.

İQTİSADİ ARTIMIN MAHİYYƏTİ                                                                                                                                                                                                                                            
İqtisadi artım ölkənin ölçüləbilən iqtisadi faktorlarının müəyyən müqayisə edilən dövr içində kəmiyyət baxımından dəyişməsidir. Müasir iqtisadi nəzəriyyələr sistemində iqtisadi artım nəzəriyyəsinin öyrənilməsinin xüsusi əhəmiyyəti vardır. Çünki iqtisadi artım, qısa müddət ərzində istehsalın artım və azalma sürətini deyil, uzun müddət ərzində iqtisadi inkşafın parametrlərini nəzərə alaraq onun real həcminin dəyişilməsi istiqamətini müəyyən edir. İqtisadi artım, ümumi müvazinətin yaranmasından əmələ gələn maksimum rifah halını əks etdirdiyindən, bu istiqamətdə baş verən hər cür dəyişikliklərin nəzərə alınması vacib hesab olunan məsələlərdəndir. Ona görə ki, iqtisadiyyatın bir müvazinətli vəziyyətə daxil olması, rifah halının yaxşılaşdırılmasını, real imkanları üzə çıxarır. Ona görə də iqtisadi artım nəzəriyyəsini şərh edərkən onun mahiyyətini izah etməklə yanaşı, eyni zamanda onun məqsədini, amillərini, keyfiyyət halını, tiplərini aydınlaşdırmaq zəruriyyəti meydana çıxır. İqtisadiyyatın əsas ziddiyyəti olan iqtisadi resursların məhdudluğu ilə içtimai təlabatın hüdudsuzluğunun həll olunmasında, iqtisadi artımın oynadığı rolun diqqət mərkəzində saxlanılması ilə əlaqədar olaraq, dinamik müvazinətin inkşaf modellərinin fərqləndirilməsində xüsusi əhəmiyyəti vardır. 
      Iqtisadi artım bir-biri ilə qarşılıqlı əlaqədə olan aşağıdakı iki göstərici ilə müəyyən edilir. Müəyyən dövr ərzində: 1) Real ümummilli və ya xalis milli məhsulun artması. 2) Hər nəfərə düşən real ümummilli və ya xalis milli məhsulun artması. Bunlardan hər hansı birindən istifadə olunması nəzərdən keçirilən sosial-iqtisadi hadisənin xarakterindən asılıdır. Belə ki, ölkənin hərbi-siyasi potensialı problemi diqqət mərkəzində olduqda birinci, ayrı-ayrı ölkələrdə və regionlarda əhalinin həyat səviyyəsi müqayisə olunduqda isə ikinci göstəricidən istifadə etmək daha məqsədəuyğundur. Bunun doğruluğunu onunla əsaslandırmaq olar ki, məsələn, Hindistanın ümummilli məhsulu Isveçrənin ümummilli məhsulundan 70% çox olduğu halda, əhalinin həyat səviyyəsinə görə Hindistan Isveçrədən 60 

dəfədən çox geri qalır. Iqtisadi artım bir qayda olaraq faizlə ifadə olunan illik artım sürəti ilə ölçülür. Makroiqtisadi səviyyədə iqtisadi artımın ən mühüm göstəriciləri aşağıdakılardır: - ÜMM-in və ya Milli gəlirin artması; - Hər nəfərə düşən ÜMM və milli gəlirin artması; - Bütövlükdə sahələr üzrə və hər nəfərə düşən sənaye məhsulları istehsalının artım sürəti. Iqtisadi statistikada dinamikanı öyrənmək üçün artım əmsalı, artım sürəti və əlavə artım sürəti göstəricilərindən istifadə olunur. Artım əmsalı aşağıdakı düsturla hesablanır: 

                                                   x = y1 : y0
  Burada: y1 və y0 – müvafiq olaraq hesabat və əsas dövrlərdəki göstəriciləri ifadə edir. Artım sürəti artım əmsalının 100%-ə vurulması, əlavə artım sürəti isə artım sürətindən 100% çıxılması yolu ilə alınır. Iqtisadi artıma aşağıdakı amillər təsir edir: 1) Təbii ehtiyatların kəmiyyəti və keyfiyyəti; 2) Əmək ehtiyatlarının kəmiyyəti və keyfiyyəti; 3) Əsas kapitalın dəyəri; 4) Elmi-texniki tərəqqi;                5) Sahibkarlıq qabiliyyəti və idarəetmə bacarığı. Bunları birlikdə təklif amilləri adlandırmaq olar. Istehsalın mümkün olan fiziki artımına məhz bu amillər imkan verir. Keyfiyyətinə görə daha yaxşı hesab olunan ehtiyatların çox olması isə texnoloji potensial da daxil olmaqla real məhsul istehsalının artırılmasına şərait yaradır. Lakin artma imkanları ilə real artımı eyniləşdirmək olmaz. Əksinə, onları bir-birindən fərqləndirmək lazımdır. Bunun üçün iqtisadi artıma təsir göstərən daha iki amili – tələb və bölgü amillərini bilmək olduqca vacibdir. Belə ki, ölkə iqtisadiyyatının artmaqda olan istehsal imkanları mövcud ehtiyatlardan istifadə olunması ilə əlaqədardır. Başqa sözlə, istehsal imkanlarını reallaşdırmaq üçün ümumi xərclər artırılmalıdır. Bölgü amilləri isə özünü onda göstərir ki, istehsal imkanlarından məqsədyönlü istifadə edilməsi üçün ehtiyatları iqtisadi dövriyyəyə cəlb etməklə kifayətlənmək olmaz, həm də onlar səmərəli bölünməlidir. Iqtisadi artıma təsir edən tələb və təklif amilləri bir-biri ilə qarşılıqlı surətdə əlaqədardır. 

Məsələn, işsizlik, kapital yığımının sürətinin, habelə elmi-tədqiqat işlərinə sərf olu-nan xərclərin artırılmasının ləngiməsinin, yeniliklərin ləng tətbiq olunmsı və kapital qoyuluşunun azalması isə əksinə, işsizliyin baş verməsinin əsas səbəbi ola bilər. Bundan başqa nəzərə almaq lazımdır ki, istehsal potensialının artması aşağıdakı iki şərt olduqda mümkündür: 1) Bütün xərclər tam məşğulluğu təmin etmək üçün kifayət qədər artdıqda; 2) Məhsul istehsalının imkan daxilində daha çox artmasını təmin etmək üçün iqtisadi dövriyyəyə cəlb edilmiş əlavə ehtiyatlardan səmələri istifadə olunduqda. Məsələn, tutaq ki, ölkədə il ərzində işçi qüvvəsi 2 min. nəfər artmışdır. Deməli, bu artım istehsal güclərini, yaxud da iqtisadi potensialı artıra bilər. Iqtisadi potensialın artması isə öz ifadəsini məhsulun artmasında tapmalıdır. Odur ki, buna nail olmaq üçün 2 min. nəfəri işlə təmin etmək, yəni, yeni iş yerləri açmaq lazımdır. Tələb və bölgü amilləri çox böyük əhəmiyyətə malik olsalar da iqtisadi artımla bağlı problemlər həll olunarkən əsas diqqət təklif amillərinə yönəldilir. Çünki real ümummilli məhsulun və milli gəlirin artırılması iki üsulla mümkündür: 1) Istehsala daha çox ehtiyatlar cəlb edilməsi; 2) Ehtiyatlardan daha məhsuldar və səmərəli istifadə olunmsı.
  Real ümummilli məhsul əmək məsrəflərini (adam-saatla) əmək məhsuldarlığına (bir işçinin bir saatda istehsal etdiyi məhsul) vurmaq yolu ilə müəyyən edilir. Yəni, Real ÜMM = işlənmiş adam saatların miqdarı vurulsun əmək məhsuldarlığı.
   Əmək məhsuldarlığına texniki tərəqqi, işçilərin ixtisası, bölgünün səmərəliliyi, müxtəlif növ ehtiyatların bir-biri ilə əlaqələndirilməsi və idarə olunması kimi amillər təsir edir. Başqa sözlə, əmək məhsuldarlığı işçilər sağlam, yüksək peşə hazırlığına malik olduqda, istehsal maşın və avadanlıqlarla, təbii ehtiyatlarla daha yaxşı təmin edildikdə, idarəetmə düzgün təşkil olunduqda, iş qüvvəsi az səmərə verən sahələrdən çox səmərə verən sahələrə "axıb" getdikdə yüksəlir.

                       İQTİSADİ ARTIMIN XÜSUSİYYƏTLƏRİ
    İstənilən sosial-iqtisadi və ya elmi-texnioloji tədbirin keyfiyyəti və effektivliyi təsərrüfat fəaliyyətinin nəticələri kimi istehsalın inkişafı və artımı, yeni texnikanın və texnalogiyanın tətbiqi, əmək və maddi ehtiyatlardan, əsas və dövrüyyədə olan fondlardan istifadənin rasionallaşdırılması ilə əlaqədar olmaqla universal göstərici ilə ifadə oluna bilməz. Buna görə də təsərrüfat fəaliyyətinin effektlivliyi səviyyəsini, keyfiyyətini, sosial-iqtisadi inkişafın miqyaslarını və sürətlərini daha obyektiv və kompleksli şəkildə qiymətləndirmək üçün daha geniş göstəricilər sistemindən istifadə etmək lazımdır. ÜDM, ÜMM və milli gəlirin istehsalının artım sürətlərini və həcmini xarakterizə edən göstəricilər ilə yanaşı iqtisadi artımın qiymətləndirilməsi zamanı hesablamalarda hər bir işçiyə düşən törəmə göstəriciləri nəzərə almaq lazımdır. Məsələn, ÜMM VƏ ÜDM həcminin məşğul işçilərin sayına nisbəti ölkədə ictimai əmək məhsuldarlığı səviyyəsini eyni zamanda adambaşına düşən real ÜMM göstəricisi millətin rifahı dinamikasını və səviyyəsini xarakterizə edir. Lakin bu göstəricilərdən istifadə iqtisadi artımın və bütün təsərrüfat fəaliyyətinin keyfiyyyəti və effektivliyi haqqında tam mənada mühakimə yürütməyə imkan verir. Onlar bu məqsədlərə sərf olunan ehtiyatlardan və iqtisadi artım amillərindən rasional şəkildə istifadə olunmasını əks etdirmirlər. Əldə olunan nəticənin dəyərinə isə cəmiyyət və sahibkar heç də laqeyd deyildir. Məsələn, mütləq dəyər, natural, əmk və ya nisbi effektivlik göstəricilərdən (əmsalları) təsərrüffat səviyyələrini nəzərə almaqla (makro, mezo və mikrosəviyyələr) geniş şəkildə tətbiq olunurlar. İstehsal olunan məhsulun (işlərin, xidmətlərin) təbii şəkildə təyin edilməsi zamanı müvafiq fiziki ölçü vahidlərindən; kiloqramlardan, kub və ya kvadrat metrdən, ədədlərdən, litrlərdən istifadə olunur. Bu baxımdan xüsusi göstəricilərin hesablanması ilə istifadə praktiki maraq kəsb edir. Məsələn, təbii ifadə baxımından canlı əmək (iş vaxtı, əmək tutumu), xammalın, materialların, enerjinin, yanacağın, vasitələrin, ehtiyat hissələrinin xüsusi şəkildə 

sərf olunması kimi ehtiyatların vacib növləri hesablanır. Həll olunan təsərrüffat problemlərinin səviyyəsindən, effektivliyin qiymətləndirilməsi və təhlili üçün kəsb etdiyi əhəmiyyətindən və xarakterindən asılı olaraq istifadə olunan göstəricilər mütləq, normativ xarakter daşıyaraq və ya istiqamət rolunu oynayan indikativ  (tövsiyə) xarakterinə malik ola bilərlər. Müxtəlif uzlaşma baxımından gözlənilən kommersiya mənfəətinin, layihələrin səmərəliliyinin, məhsul ilə xidmətlərin marketinq xüsusiyyətlərinin təyin edilməsinin qiymətləndirilməsinə xidmət göstərən göstəricilərdən istifadə oluna bilər. Təhlil olunan obyektin (təsərrüfat obyekti, məmulatlar, layihə və s.) keyfiyyətini, qənaətliyini, təşkilati-texnoloji mükəmməlliyini və rəqabət aparmaq qabiliyyətini xarakterizə edən, eləcə də istehsalat ehtiyatlarından istifadə dərəcəsini əks etdirən müxtəlif müfəssəl səciyyəvi və ya fərdi göstəricilər bütün təsərrüffat səviyyələrində tətbiq olunan kifayət qədər geniş dairəyə malik olurlar. Bunun üçün göstəricilərin növbəti qrupu tətbiq edilir; məhsulun mayadəyəri (istehsalın itkiləri, istismar məsrəfləri); məhsulun, işlərin xidmətlərin idarəetmənin keyfiyyəti; məmurların ixtisas səviyyəsi, əmək ehtiyatlarından istifadə səviyyəsi və əmək bazarından istifadə; materiallardan, xammaldan, yanacaq-enerji, təbii ehtiyatlardan istifadənin keyfiyyəti; əsas və dövriyyədə olan istehsalat fondları ilə imkanlarından istifadənin effektivliyi; təsərrüfat fəaliyyətinin və həyata keçirilən tədbirlərin sosial effektivliyi; ölkənin iqtisadi, milli, informasiya, ərzaq elmi-texnoloji, müdafiə təhlükəsizliyinin təminatı səviyyələri, bazarın, onun infrastrukturunun, konyunkturasının inkişaf xüsusiyyətləri (tələbat, təklif, qiymətlərin səviyyəsi, rəqabət, inhisarlaşma dərəcəsi), iqtisadi fəaliyyətin ekologiyalaşdırılması və ətraf mühitin vəziyyəti və s. qiymətlərin keçirilməsi üçün əsas kimi çıxış edirlər (mühasibat və statistik uçotun məlumatları, normativli-texniki sənədləşmə, marketinq tədqiqatları və s.). Onlar müəssisələrin və təşkilatların təsərrüfat fəaliyyətinin effektivliyi səviyyəsi ilə keyfiyyətini əks etdirən, eləcə də müxtəlif sosial-iqtisadi, elmi və təşkilatı-texnaloji tədbirlərin əsas və ümumiləşdirici 

sonuncu nəticəli göstəricilərinin hesablanması üçün zəruri şərait yaradırlar. Məhsulun gəlirliyi effektliyinin ümumiləşdirici nəticəli göstəricisi kimi istifadə 
olunur. Məhsulun realizindən əldə olunan gəlirin (balans gəlirinin) məhsulun özünün dəyərinə dair faizlər ilə hesablanır:
                                                   balans gəliri
    Məhsulun gəlirliyi = -------------------------------------- * 100%
                                        məhsulun maya dəyəri
İstehsalın gəlirliyi digər nəticəli ümumiləşdirici göstərici kimi çıxış edir. O müəssisənin istehsalat fəaliyyətinin effektliyini, onlar tərəfindən istehsalat ehtiyatlarının istifadə səviyyəsini xarakterizə edir. Əsas istehsalat fondlarının (ƏİF) və normaya salınan dövriyyədə olan vasitələrin orta illik dəyəri ilə bağlı məhsulların raelizindən əldə olunan gəlir kimi çıxış edən faizlər şəklində hesablanır:
                                                        balans gəliri 
                    Məhsulun gəlirliyi = ------------------------  * 100%
                                                        ƏİF + M
Məsrəflərin bir manatına hesalanan xalis məhsulun göstəricisi də az əhəmiyyət kəsb etmir. Xalis gəlir-milli gəlirin və ümumilikdə ölkə təsərrüfatına dair tərkib hissələrin federasiyanın hər bir subyekti, hər bir müəssisə üzrə digər aid olduğu üçün bu ümumiləşdirici göstərici məsrəflərin səmərəliliyidir. Bu dövr ərzində itkilərin məbləğinə dair milli gəlirin nisbəti kimi müəyyən olunur. Xalis məhsulun onun maya dəyərinə nisbəti ayrı-ayrı nazirliklər, birliklər, müəssisələr üzrə təyin olunur (istehsala dair itkilərin məbləği). Müasir metodikalar tərəfindən tövsiyə olunan bir sıra digər yekun göstəricilərdən istifadə, komersiya effektivliyi, büdcə 

effektivliyi, xalq təsərrüfatı effektivliyi, kapital qoyuluşunun alıcılıq qabiliyyəti praktiki maraq kəsb edir. Bütün iqtisadi tarix və təcrübi iqtisadi artımın amilləri ehtiyatların tükənməz və həddən artıq müxtəlif olmasını sübut edir. Beləliklə, insanların tələbatı fasiləsiz olaraq keyfiyyətcə artaraq dəyişilir, elmitexnoloji tərəqqinin miqyasları genişlənərək əməyin, istehsalın, idarəetmə və marketinqin forma və metodları da təkmilləşir. Bütün bunlar amillər və ehtiyatların müxtəlifliyi olub, iqtisadi artımın, iqtisadi səmərəliliyin və bütün təsərrüfat fəaliyyətinin səmərəliliyini təmin edir. İstehsalat resursları istifadəsi, təsir metodlarına və xarakterindən asılı olaraq, eləcə də iqtisadiyyatın inkişaf tipini nəzərə almaqla ekstensiv, intensiv amilləri və artım ehtiyatları fərqləndirilir. Cari və perspektiv (strateji) amilləri və ehtiyatları sərbəst növlər kimi nəzərdən keçirmək mümkündür. Bu təsərrüffat dövründə operativ şəkildə istifadə olunan amillər ilə ehtiyatlar cari amillərə və ehtiyatlara şamil edilir. Onlar maliyyə vasitələri və maddi ehtiyatların küllü miqdarda itkisini tələb etməsələr də, eyni dövrdə lazım olan itkiyə məruz qalırlar. Cari amilləri operativ-təsərrüfat tədbirlərinin, rüblük və illik planların marketinq hesablamalarının işlənib hazırlanması zamanı nəzərə alırlar. Perspektivli amillər və ehtiyatlara adətən realizə təsərrüfatçılığının müxtəlif səviyyələrdə baş verən köklü, prinsipal elmi-texnoloji və təşkilati-struktur dəyişikliklər ilə əlaqədar olan strateji amilləri də şamil edirlər. Perspektivli amillər və ehtiyatlar əhəmiyyətli sərmaye qoyuluşları tələb edərək uzun müddət ərzində realizə olunaraq bir necə il müddətinə alınır. Aşkar olunmuş strateji amillər və ehtiyatlar orta və uzunmüddətli konsepsiyaların, məqsədli proqramların və sosial-iqtisadi inkişaf planlarının işlənib hazırlanması zamanı nəzərə alınır. Keyfiyyətli və səmərəli iqtisadi artımın amil və ehtiyatlarının daha üç qrupu: baza, sistemli və funksional qrupları böyük praktiki və elmi maraq kəsb edirlər. İqtisadi ədəbiyyatda adətən əsas (ilkin) amilləri istehsal amilləri adlandırırlar. Onların arasında insan əməyi mərkəzi yer tutur. Bu zaman nəinki fiziki əmək sərf edən fəhlələrin, eyni zamanda muzdlu işçilərin, mühəndislərin, texnoloqların, menecerlərin fiziki səyləri nəzərə alınır. Habelə ilkin amillərə əmtəə istehsalı prosesində istifadə olunan təbii ehtiyatlar (torpaq, faydalı 

qazıntılar) aid edilir. Təbii ehtiyatlara – xüsusi emal olmadan (məhsuldar torpaqlar, tikinti üçün nəzərdə tutulan sahələr, meşələr, mineral xammal, yanacaq və s.) təbii şəkildə məhsuldar şəkildə istifadə olunan obyektlər daxil edilir. Onların hər biri iqtisadi prossesin məhsulu olmayıb, fiziki və ya bioloji mənşəyə malik olmaqla hüquqa əsaslanan amillərdən hesab olunur. Vaxt – özünəməxsus əsas amillər qrupuna şamil edilir. Bu amil təsərrüfat əməliyyatlarının uzun müddətliyini, onların həyata keçirilməsi sürətini, işlərin başlanması və başa çatması müddətlərini əvvəlcədən müəyyən edir (növbəlik, mövsümülük, ritmilik, bir-biri ilə qarşılıqlı şəkildə əlaqədar əməliyyatların sinxronluğu, ehtiyatların və məhsulların buraxılışı). İş və sərbəst, asudə vaxtından səmərəli şəkildə istifadə, işçi sürətinin artımı, məhsulun əmək tutumunun azalması, istehsalat dövrünün ixtisara salınması, əməliyyatlar qrafikinə ciddi şəkildə riayət olunması, mövsümülük və digər müvəqqəti parametrlərin məcburiliyi bir qayda olaraq sürətli və effektiv iqtisadi artım ehtiyatlarının səfərbərliyə alınmasına həlledici təsir göstərir. Kapital da əsas amillər qrupuna daxil edilir. Kapital dedikdə hər şeydən əvvəl ilkin ehtiyatlar (sərmayələr, materiallar, avadanlıq, istehsal obyektləri) nəzərdə tutulur. Lakin onların mövcudluğu hələ passiv potensialdır. Onları hərəkətə gətirmək lazımdır. Bu zaman nəzərə almaq lazımdır ki, geniş təkrar istehsal prossesini bölgü, mübadilə və istehlak mərhələləri əhatə edir. Real iqtisadi artım ehtiyatların dövriyyəsinin bütün mərhələlərində artım amillərindən tam istifadə zamanı mümkün ola bilər. Əlbəttə, hər bir mərhələdə bu və ya digər səciyyəvi amillər çox əhəmiyyət kəsb edir. Məsələn, istehsal mərhələsinin tarazlığı və yüksəlmə səviyyəsi, mübadilə və istehlak mərhələsində isə əmtəə malının keyfiyyəti və qiymətlərin səviyyəsi kimi amillər daha böyük əhəmiyyət kəsb edir. Sistemli amillər və ehtiyatlar bütov sistem kimi çıxış edən qarışıq iqtisadiyyatın xarakterik cəhətlərini əks etdirən sərbəst qrupa daxil edilə bilərlər. Məsələn, ölkə həyatında baş verən mülkiyyət formalarının plüralizmi, rəqabətlilik mühiti, sahibkarlıq, səmərəli marketinq, innovasiyalar buna misal ola bilər. Bütün bunlardan əlavə bu iqtisadiyyatın sosial oriyentasiyasının güclənməsi, bazar vasitələrinin optimal 

şəkildə uzlaşması, stimulların dövlətin tənzimlənmə metodları ilə birlikdə fəaliyyəti deməkdir. Keyfiyyətli və effektiv iqtisadi artım üçün ən böyük əhəmiyyət kəsb edən variantlardan biri də müxtəlifliyinə və zənginliyinə görə seçilən funksional  amillər və ehtiyatlardır. Məhz onlar innovasiya kursunun daha ardıcıl şəkildə həyata keçirilməsi, zehni potensialdan istifadə olunması əsasında iqtisadiyyatın hərtərəfli yüksəlişi vasitələri kimi çıxış edirlər. Elmi-texnoloji nailiyyətlərin, əməyin təşkilinin proqresiv formaları ilə metodlarının, istehsalın və idarəetmənin, informasiyalaşmanın, diversifikasiyanın tətbiqi amilləridir. Yekun nəticədə sosial-iqtisadi tərəqqinin bütün göstəricilərinin yaxşılaşması məhz bununla əlaqədar olur. Bu amillər praktiki olaraq tükənməzdirlər. Çünki ictimai və elmi tərəqqi sonsuzdur. İqtisadi artımın effektivliyinin və yüksək keyfiyyətinin təminatı ehtiyatları və konkret amilləri, eləcə də onlardan məhsuldar şəkildə istifadənin göstəriciləri investisiya, struktur, elmitexnoloji, büdcə, sosial, ekoloji siyasətin əsas istiqamətləri, eləcə də qarışıq iqtisadiyyatın fəaliyyəti və onun dövlət tənzimlənməsi məsələləri nəzərdən keçirilərək şərh olunur. Hər bir amil və ehtiyatları növünün mümkün ola bilən “müsbətlər” və “mənfilər” imkanlarının aşkar olunmasını və ətraflı şəkildə əsaslandırılmasını tələb edir. Bu amillərdən yalnız birinə üstünlük verilməsi düzgün deyil. Məsələn, əməyin məhsuldarlığının artımı iş yerlərinin ixtisara düşməsinə və məşğulluğun azalmasına səbəb ola bilər. Deməli, iqtisadi artımın amilləri ilə ehtiyatlarının səfərbər olunması dərin elmi təhlil əsasında taraz qaydada həyata keçirilməlidir. Yalnız bu cür yanaşma zamanı ən yüksək yekun nəticələrə nail olmaq mümkündür. Yalnız iqtisadi prosseslərə bu cür yanaşmalar əsl iqtisadi artıma, başqa sözlə həyat keyfiyyətinin yüksək səviyyəsinə və xalqın rifahını təmin etməklə ölkə iqtisadiyyatının tarazlı, dinamik, sabit, innovasiya, təhlükəsiz və müstəqil inkişafına nail olmaq olar. Əgər ölkələrin iqtisadi tarixinə nəzər salsaq, görərik ki, uzunmüddətli dövrdə iqtisadi artım nəzərə çarpsa da bu artım həmişə yüksələn, bərabər və hamar xətlə deyil, dalğavari qeyri-sabitliklə müşahidə olunur. Reallıq ondan ibarətdir ki, iqtisadi inkişaf qeyri-sabitdir və xroniki olaraq inkişaf və tərəqqi, tənəzzül və durğunluqla əvəz olunur və ya 

əksinə. Deməli, iqtisadi artım tədqiq olunarkən onun tsikllik xüsusiyyəti fundamental prinsip kimi əsas götürülməlidir. İqtisadi fəallığın inkişafdan böhrana, böhrandan inkişafa keçməsi prossesi xroniki olaraq davam edərsə və milli iqtisadiyyat bir tarazlıq halından digərinə keçərsə, buna, iqtisadi tsikl deyilir. İqtisadi tsikl o zaman müddətlidir ki, həmin zaman iqtisadiyyat tərəqqi və tənəzzül mərhələlərini keçir. İqtisadi tsikl milli məhsulun, gəlirin və məşğulluğun tərəddüdlü hərəkəti olub, davamlılıq müddəti 2-10 ildir və işgüzar fəallığın tərəqqisi və tənəzzülü iqtisadiyyatın bir çox sektorlarında özünü əhəmiyyətli dərəcədə göstərir (Samuelson P.- Ekonomika). Uesli Mitçell özünün “İqtisadi tsikl: problem və onun qoyuluşu” əsərində iqtisadi tsikli məcmu iqtisadi fəaliyyətin tərəddüdü kimi müəyyən edir. “İqtisadi artım özündə məşğulluğun, istehsal həcminin, qiymət səviyyəsinin (həm pərakəndə, həm də topdansatış) tərəddüdünü əks etdirir. Bu üç kəmiyyətin, xüsusilə də məşğulluğun və istehsal həcminin tsiklik hərəkəti bir-birinə uyğun gəlir. Dərin böhrandan çıxan zaman ola bilsin ki, istehsalın həcmi və məşğulluq qiymət səviyyəsinin elə də böyük olmayan yüksəlməsinə nisbətən sürətlə artsın. Yüksəlişin sonunda isə əksinə qiymət səviyyəsi sürətlə, istehsalın və məşğulluğun həcmi isə zəif artsın”. İqtisadi artımın tsiklik inkişafının davametmə müddəti müxtəlifdir. Elvir Hansenin hesablamasına görə tsiklin orta davametmə müddəti 8-35 ildir. Bəzi iqtisadi ədəbiyyatlarda iqtisadi artımın tsiklli hərəkətini davametmə müddətinə görə üç qrupa bölürlər: 1.Uzun dalğa; 2.Ortamüddətli tsikl; 3. Kitsin tsiklləri. İqtisadi artımın ortamüddətli tsiklik hərəkəti tədqiqatçıların daha çox diqqətini cəlb edən problemdir və ortamüddətli tsiklin dörd fazası ayrılır: tərəqqi, ən yüksək nöqtə (zirvə), tənəzzül, ən aşağı hədd. Tsiklin fazalarının hər birində iqtisadiyyat konkret mövcudluq hallarında olur və bu fazaları hər birinin özünəməxsus xüsusiyyəti var. Fazaların dəyişməsi ilə demək olar ki bütün iqtisadi göstəricilərdə dəyişikliklər gedir, lakin ən önəmli göstəricilər olan məşğulluğun səviyyəsi, istehsalın həcmi və qiymətlərin səviyyəsini fazaların dəyişməsi zamanı indikator kimi götürərək fazaların dinamikasına nəzər salaq. Tsiklin ən yüksək fazasında məşğulluq maksimum 

səviyyədə olur, istehsal tam gücü ilə işləyir, qiymətlər isə artıma doğru meyl edir. Əhalinin gəlirlərinin artması ilə tədiyyə qabiliyyətli tələb yüksəlir, lakin, bütün bunlara baxmayaraq işgüzar fəallıq getdikcə azalır. Bunun ən böyük səbəbi isə                                                                                                                                                                                                                                                                                              mənfəət ardınca qaçan sahibkarların daha çox məhsul istehsal etməsidir. İlk baxışdan təhlükəli görünməyən bu meyl iqtisadiyyatı inkişaf etdirməkdə davam edir, ancaq ifrat istehsal nəticəsində məcmu təklifin məcmu tələbi üstələdiyi an tsiklin növbəti fazası başlayır. Tənəzzül fazasında istehsalın həcmi azalır, məşğulluq tədricən aşağı düşür və tədricən cəmiyyətdə işsizlik problemi yaranır. Tənəzzülün zəif olduğu zaman qiymət səviyyəsi digər göstəricilərə nisbətən sabit olur, tənəzzül ciddi və davamlı olduqda qiymət səviyyəsi aşağı düşməyə başlayır. Satış çətinləşir, əmtəə kütləsi anbarlara yığılaraq qalır, əhalinin alıcılıq qabiliyyəti getdikcə aşağı düşür və iqtisadiyyat tədricən özünün ən aşağı nöqtəsinə yaxınlaşır. Ən aşağı nöqtədə iqtisadiyyata istehsalın aşağı səviyyəsi, işsizliyin yüksək səviyyəsi, qiymətlərin minimal həddi və həyat səviyyəsinin nisbətən ən aşağı səviyyəsi xarakterikdir. Nəhayət, iqtisadiyyatda tərəqqi əmələ gəlir, istehsal genişlənməyə və yüksələn xətlə inkişaf etməyə başlayır. Tələb tədricən artmağa, borc faizi və qiymətlər yüksəlməyə başlayır. İşsizliyin səviyyəsi getdikcə azalır və təbii olaraq məşğulluq yüksəlməyə başlayır. Həyat səviyyəsinin yüksəlmə sürəti tərəqqinin artım sürətindən bilavasitə asılı olur. İstənilən ölkənin iqtisadi artımı altı əsas amillə müəyyənləşir ki, bunlardan dördü iqtisadiyyatın fiziki artım qabiliyyəti ilə bağlıdır. Onlar: 1) təbii resursların kəmiyyəti və keyfiyyəti; 2) əmək resurslarının miqdarı və keyfiyyəti; 3)əsas kapitalın həcmi; 4)texnologiyadır. İqtisadi artımın bu dörd amili təklif amilidir və onlar istehsalın artımını fiziki cəhətdən mümkün edirlər. Bundan əlavə iqtisadi artımın tələb amilləri də fərqləndirir və bunlara məcmu xərclərin səviyyəsi və bölgü amilləri aid edilir. Mövcud yanaşmanı əsas kimi götürərək iqtisadi artımın amillərini bir az başqa səpkidə araşdırmağa çalışacağıq. Bu yanaşma makroiqtisadi səviyyədə məcmu tələblə məcmu təklifin tarazlığına əsaslanır və təhlilimizdə qrafik üsuldan istifadə edəcəyik. İqtisadiyyatda tarazlıq bildiyimiz kimi məcmu tələb və məcmu təklif 

arasında formalaşan bərabərlikdən yaranır, ölkədə iqtisadi artım əldə olunması üçün ya məcmu tələbin, ya məcmu təklifin, ya da hər ikisinin eyni zamanda artırılması zəruri şərtdir. Məcmu tələbin və məcmu təklifin artması isə onların təşkil olunduğu tərkib elementlərinin dəyişməsi nəticəsində mümkün ola bilər. İqtisadi artımın təklif amilləri. Qeyd etdiyimiz kimi iqtisadi artımın təklif amilləri (təbii resurslar, əmək resursları, kapital və texniki tərəqqi) iqtisadi artımın mümkün həddini müəyyənləşdirir. Belə ki, kifayət həcmdə və keyfiyyətdə əmək, kapital, təbii resurslara malik ölkələrin iqtisadi cəhətdən inkişafı bu imkanlara malik olmayan ölkələrdən tamamilə yüksəkdir. Cədvəl 1.1-də məcmu təklifin amillərini təhlil edərək, biz bu amilləri iqtisadi artıma təsir müddətinə görə qısamüddətli(dövlət tənzimlənməsi, vergilər və subsidiyalar) və uzunmüddətli (torpağın, əmək resurslarının, kapitalın, sahibkarlıq qabiliyyətinin, məhsuldarlığın dəyişməsi) olmaqla iki qrupda təsnifləşdirə bilərik. Bu təsnifatı əsas götürərək iqtisadi artımın təklif amillərinin təhlilində əsasən uzunmüddətli amillərə üstünlük verəcəyik.
                        
                           İQTİSADİ ARTIMIN MODELLƏRİ VƏ TİPLƏRİ
  Geniş təkrar istehsalın öz əksini tapdığı iqtisadi artım problemi diskussiya və müzakirələrdə əsas yerlərdən birini tutur. Iqtisadi artım bilavasitə öz ifadəsini ÜMM-in kəmiyyətcə artması və keyfiyyətcə təkmilləşdirilməsində, habelə onun istehsalına təsir göstərən amillərdə tapır. Bununla əlaqədar olaraq iqtisadi artımın ekstensiv və intensiv tipləri birbirindən fərqləndirilir. Ekstensiv inkişaf yolu iqtisadi artımın kəmiyyət amilləri, yəni istehsalata əlavə iş qüvvəsinin cəlb edilməsi, xammal və material sərfinin, kapital qoyuluşunun artırılma-sı, əkin sahələrinin genişləndirilməsi və s. hesabına istehsa-lın həcminin artırılması deməkdir. Məsələn, deyək ki, məh-sul istehsalını iki dəfə artırmaq lazımdır. Bunun üçün möv-cud olan və fəaliyyət göstərən müəssisələrlə yanaşı, quraşdırılmış avadanlıqların gücünə, kəmiyyət və keyfiyyətinə görə təqribən eyni miqdarda 

müəssisə tikmək lazımdır. Əgər ekstensiv inkişaf xalis şəkildə həyata keçirilirsə (bu isə mümkün deyildir), onda istehsalın səmərəliliyi dəyişməz qalır. Belə ki, bizim misalda məhsul buraxılışı iki dəfə artdıqda işçilərin sayı və investisiya əmtəələri də iki dəfə artmış olur və nəticədə bir işçiyə düşən məhsul buraxılışı əvvəlki səviyyədə qalır. Təcrübədə ekstensiv inkişaf yoluna xalis şəkildə rast gəlinmir və o, bir qayda olaraq istehsalın intensiv tipi ilə çulğalaşır. Bu da onun səmərəliliyinin yüksəldilməsini təmin edir, elmi-texniki tərəqqinin nailiyyətlərindən və ehtiyatlardan qənaətlə istifadə olunmasına, əməyin və istehsalın təşkilinin təkmilləşdirilməsinə, işçilərin ixtisasının yüksəldilməsi və məhsulların keyfiyyətinin yaxşılaşıdırılmasına əsaslanır. Intensiv inkişaf yolu ekstensiv inkişaf yolundan prinsipcə fərqlənir. Belə ki, intensiv inkişaf yolunda canlı və maddiləşmiş əmək məsrəflərinə qənaət olunur və o, birinci növbədə əmək məhsuldarlığının yüksəldilməsi hesabına təmin edilir. Ekstensiv və intensiv iqtisadi amillərdən paralel şəkildə istifadə olunsa da, konkret şəraitdən asılı olaraq bunlardan hər hansı birinə üstünlük verilə bilər. Məlum olduğu kimi, iqtisadi artımın əsas amilləri əmək, torpaq və kapitaldır. Bunların hər biri də öz növbə-sində müxtəlif amillərin toplusundan ibarətdir. Məsələn, kapital dedikdə, binalar, tikililər, maşınlar, avadanlıqlar, xammallar, yanacaq və s. nəzərdə tutulur. Ümummilli məhsula və onun quruluşunun dəyişməsinə təsirinin daim artdığı elmitexniki tərəqqini də kapitala aid etmək olar. Cəmiyyətin ümumi tələbinin artması da iqtisadi amillərə aid edilə bilər. Çünki o, istər kəmiyyət, istərsə də quruluş və keyfiyyət baxımından iqtisadi artımın «hərəkətverici qüvvəsi»dir. Ümumi tələb istisna olmaqla bunların hamısı təklif amilləridir.1 Cəmiyyətin sosial-iqtisadi inkişafından asılı olaraq ehtiyatlardan hər biri dəyişir, onlar iqtisadi artıma təsir göstərməkdə müxtəlif vəzifələri yerinə yetirir və bu zaman həm natural, həm də dəyər göstəricilərindən istifadə edilir. Iqtisadi artımın tədqiqi labüd olaraq onun bir sıra modellərinin işlənib hazırlanmasına gətirib çıxarmışdır. Belə modellərin ilk ünsürlərini Fransua Kenenin 1758-ci ildə nəşr olunmuş «Iqtisadi cədvəlləri»ndə görmək olar. O, ilk dəfə iqtisad elmində milli təsərrüfatı özünəməxsus xüsusi 

balansa malik olan bir sistem kimi təsvir etmişdir. Kene belə hesab edirdi ki, izafi məhsul yalnız kənd təsərrüfatında yaradılır və məhsuldar sahə kənd təsərrüfatıdır. Izafi məhsul dedikdə o, kənd təsərrüfatının ümumi məhsulu ilə burada istehlak olu-nan məhsullar arasındakı fərqi nəzərdə tuturdu. Beləliklə, onun fikrincə kənd təsərrüfatında istehsal olunan məhsul iqtisadiyyatın digər sahələri tərəfindən satın alınır. Kenenin «Iqtisadi cədvəlləri» əməli əhəmiyyətə malik olmasa da, bu sahədə ilk təşəbbüs hesab edilə bilər. Bu məsələnin araşdırılması sahəsində K.Marksın da müəyyən xidmətləri olmuşdur. O, "Kapitalı"ın II cildində ictimai istehsalın iki böyük bölmədən – istehsal vasitələri istehsalı və istehlak şeyləri istehsalı–ibarət olduğunu göstərmiş və onların arasındakı tarazlıq şərtlərini aşkara çıxarmışdır. Lakin iqtisadi sistem ümumi səviyyədə nəzərdən keçirildiyi üçün onun çıxardığı nəticələr çox da böyük əməli əhəmiyyətə malik olmamışdır. Çünki iqtisadiyyat yüzlərlə, minlərlə sahə və istehsalatlardan ibarətdir. Iqtisadi artımın əsl mahiyyətini əks etdirən "Xərc – məhsul buraxılışı" modeli rus riyaziyatçısı və iqtisadçısı, 1925-ci ildən ABŞ-da yaşayan və bu ölkənin vətəndaşlığını qəbul edən Vasili Leontyev tərəfindən işlənib hazırlanmışdır. V. Leontyev milli təsərrüfatı maddi və dəyər göstəricilərinin köməyilə şahmat cədvəli formasında təsvir etmişdir. V. Leontyevin sahələrarası balansı aşağıdakı dörd kvadratdan ibarətdir: 1) Məhsulun istehsalına çəkilən maddi xərc göstəriciləri; 2) Bilavasitə istehlak, yığım və ixrac üçün istifadə olunan son məhsul göstəriciləri; 3) Xalis məhsul göstəriciləri (əmək haqqı, mənfəət, vergilər); 4) Xalis məhsulun yenidən bölüşdürülməsi. Sahələrarası balansın sütunlarında dəyər ifadəsində ümumi məhsulun formalaşmasına çəkilən xərclər, üfuqi sətirlərdə isə bu məhsulun bölüşdürülməsi göstərilir. Bu məlumatlardan istifadə etməklə, xərclərin xüsusi çəkisini asanlıqla müəyyən etmək olar. Bu məqsədlə sütundan və ya sətirdən götürülmüş (seçilmiş) göstərici ümumi məhsulun kəmiyyətinə bölünür. Müasir dövrdə iqtisadi artımın modelləşdirilməsində aşağıdakı üç istiqaməti göstərmək olar: 1) Iqtisadi artımın Keyns modeli; 2) Neoklassik modellər; 3) Tarixi-sosioloji modellər. Keyns modelinin mahiyyəti ondan ibarətdir ki, bunun tərəfdarları makroiqtisadi tarazlığın 

təmin olunmasında tələbin həlledici rol oynadığını əsas götürürlər. Tələbin həlledici ünsürünün isə çoxaldıcının (multiplikatorun) vasitəsilə mənfəətin artmasını təmin edən investisiyalardan ibarət olduğunu deyirlər. Keynsçilər istehsal amillərinin və onların bir-birini qarşılıqlı əvəz etmələrinin səmərəliliyi haqqında neoklassik baxışlara tərəfdar çıxmırlar. Iqtisadi artım modellərindən biri də Domar modelidir. Ilkin keyns modellərindən fərqli olaraq, bu model investisiyaları yalnız gəlirlərin deyil, həm də yeni güclərin yaradıl-ması amili hesab edir. Domarın fikrincə tələb və təklifin dinamik tarazlığı yeni gücləri və gəlirləri əmələ gətirən kapital qoyuluşunun dinamikası ilə müəyyən edilir. Deməli, əsas vəzifə, investisiyaların həcmi və dinamikasının müəy-yən edilməsindən ibarətdir. Domar aşağıdakı üç bərabərlik-dən ibarət olan sistemin həll olunmasını təklif edir: 1) Təklif bərabərliyi; 2) Tələb bərabərliyi; 3) Tələb və təklifin birlikdə bərabərliyi. Domar modelinin inkişaf etmiş forması Xarrod modelidir. Domar modelində olduğu kimi, bu modeldə də tarazlaşdırılmış artma norması gəlirlərlə kapital qoyuluşları arasındakı nisbət funksiyasını ifadə edir. Odur ki, bu modeli Xarrod – Domar modeli də adlandırırlar. Lakin Domar modeli çoxaldıcıdan istifadə olunmasına əsaslandığı halda, Xarrod modelinin əsasında akselerator  nəzəriyyəsi durur. Bu nəzəriyyə kapital qoyuluşu nəticəsində gəlirlərin artma-sının tarazlaşdırma normasını müəyyən edir. Xarrod modeli akselerator nəzəriyyəsi əsasında sahibkarların investisiya haqqında qərarlarının öyrənilməsinə imkan verir. Xarrod öz baxışlarında aşağıdakı iki mühakiməyə əsaslanır: 1) Yığım milli gəlirdə sabit kəmiyyətdir, gəlirlər hansı sürətlə artırsa, o da həmin sürətlə artır, yığıma olan son və orta meyllilik bir-birinə bərabərdir; 2) Həyata keçirilən kapital qoyuluşu gəlirlərin, yaxud da iki dövr arasında tələbin artması deməkdir. Keyns bərabərliyinə uyğun olaraq tarazlıq üçün yığım və investisiya məbləğləri bir-birinə bərabər olmalıdır. Buna əsasən belə bir nəticə çıxarmaq olar ki, artma norması kapital əmsalına vurulduqda milli gəlirdə yığımın xüsusi çəkisi tapılır. Xarrod bir-birindən fərqlənən artma norması üçün aşağıdakı müddəaları irəli sürür: 1) gəlirlər yüksək sürətlə artdıqda azad sahibkarlıq sistemi səmərəli fəaliyyət göstərir. 

2)Investisiyalar istehlakçı tələbatından irəlidə getməlidir. 3)Bu model üzrə tarazlıq qeyri-sabitdir. 4) Dövlət bu problemə maliyyə siyasəti vasitəsilə müdaxilə etməlidir. Tələbin tarazlığı şəraitində neoklassik modellər kapi-tal əmsalına dəyişikliklər etmişdir. Belə ki, neoklassik modellər bir deyil, iki istehsal amilini və onların bir-birini əvəz etməsinin mümkünlüyünü nəzərə aldığına görə kapital istehsal nisbəti də çevik olur. Neoklassik modellər azad (xalis) rəqabət şəraitində faydalıdır. Neoklassik modellərdə istehsal funksiyası əsas yer tutur. XX əsrin 20-ci illərinin axırlarında ABŞ vətəndaşları, iqtisadçı P. Duqlas və riyaziyyatçı X. Kobb 1899-1922-ci illərdə Amerikanın emaledici sənayesində əsas kapitalın, işlənmiş saatların miqdarının və istehsalın həcminin artmsını nəzərdən keçirərək üç müvəqqəti sıra düzəltmişlər Kobb-Duqlas funksiyasının başlıca cəhətləri aşağı-dakılardır: 1) Mənfəətin və xərclərin xüsusi çəkisinin dəyişmədiyi, yığımın olmadığı və istehsalın (əmək və kapital) elastikliyinin vahidə bərabər olduğu fərz edilir; 2) Istehsal amillərinin bir-birini əvəz etmələri sıfırla vahid arasında tərəddüd edir və adətən vahiddən kiçikdir; Qarşılıqlı əvəzetmələrin hüdudu texniki inkişaf səviyyəsi ilə müəyyən edilir; 3) Əməyin kapital ilə əvəz olunması imkanları nəzəri cəhətdən sonsuzdur; 4) Istehsal amilləri keyfiyyətinin dəyişməsi nəzərə alınmır, yəni, texniki tərəqqidən sərfnəzər edilir. Buradan da belə bir nəticə çıxarmaq olar ki, funksiya yalnız ekstensiv iqtisadi artım üçün münasibdir.
                             
                            İQTİSADİ ARTIMIN AMİLLƏRİ
Iqtisadi artıma aşağıdakı amillər təsir edir: 1) Təbii ehtiyatların kəmiyyəti və keyfiyyəti; 2) Əmək ehtiyatlarının kəmiyyəti və keyfiyyəti; 3) Əsas kapitalın dəyəri; 4) Elmi-texniki tərəqqi; 5) Sahibkarlıq qabiliyyəti və idarəetmə bacarığı. Bunları birlikdə təklif amilləri adlandırmaq olar. Istehsalın mümkün olan fiziki artımına məhz bu amillər imkan verir. Keyfiyyətinə görə daha yaxşı hesab olunan ehtiyatların çox olması isə texnoloji potensial da daxil olmaqla real məhsul istehsalının artırılmasına şərait yaradır.Lakin artma imkanları ilə real artımı 
                                                                                                                                                                                                                 22 eyniləşdirmək olmaz. Əksinə, onları bir-birindən fərqləndirmək lazımdır. Bunun üçün iqtisadi artıma təsir göstərən daha iki amili – tələb və bölgü amillərini bilmək olduqca vacibdir. Belə ki, ölkə iqtisadiyyatının artmaqda olan istehsal imkanları mövcud ehtiyatlardan istifadə olunması ilə əlaqədardır. Başqa sözlə, istehsal imkanlarını reallaşdırmaq üçün ümumi xərclər artırılmalıdır. Bölgü amilləri isə özünü onda göstərir ki, istehsal imkanlarından məqsədyönlü istifadə edilməsi üçün ehtiyatları iqtisadi dövriyyəyə cəlb etməklə kifayətlən-mək olmaz, həm də onlar səmərəli bölünməlidir.
Iqtisadi artıma təsir edən tələb və təklif amilləri bir-biri ilə qarşılıqlı surətdə əlaqədardır. Məsələn, işsizlik, kapi-tal yığımının sürətinin, habelə elmi tədqiqat işlərinə sərf olunan xərclərin artırılmasının ləngiməsinin, yeniliklərin ləng tətbiq olunmsı və kapital qoyuluşunun azalması isə əksinə, işsizliyin baş verməsinin əsas səbəbi ola bilər. Bundan başqa nəzərə almaq lazımdır ki, istehsal potensialının artması aşağıdakı iki şərt olduqda mümkündür: 1) Bütün xərclər tam məşğulluğu təmin etmək üçün kifayət qədər artdıqda; 2) Məhsul istehsalının imkan daxilində daha çox artmasını təmin etmək üçün iqtisadi dövriyyəyə cəlb edilmiş əlavə ehtiyatlardan səmələri istifadə olunduqda. Məsələn, tutaq ki, ölkədə il ərzində işçi qüvvəsi 2 min. nəfər artmışdır. Deməli, bu artım istehsal güclərini, yaxud da iqtisadi potensialı artıra bilər. Iqtisadi potensialın artması isə öz ifadəsini məhsulun artmasında tapmalıdır. Odur ki, buna nail olmaq üçün 2 min. nəfəri işlə təmin etmək, yəni, yeni iş yerləri açmaq lazımdır.
Tələb və bölgü amilləri çox böyük əhəmiyyətə malik olsalar da iqtisadi artımla bağlı problemlər həll olunarkən əsas diqqət təklif amillərinə yönəldilir. Çünki real ümum-milli məhsulun və milli gəlirin artırılması iki üsulla mümkündür:                 1) Istehsala daha çox ehtiyatlar cəlb edilməsi; 2) Ehtiyatlardan daha məhsuldar və                                                                                                                                                       səmərəli istifadə olunmsı.
Real ümummilli məhsul əmək məsrəflərini (adam-saatla) əmək məhsuldarlığına (bir işçinin bir saatda istehsal etdiyi məhsul) vurmaq yolu ilə müəyyən edilir. Yəni, 

Real ÜMM = işlənmiş adam saatların miqdarı vurulsun əmək məhsuldarlığı
Əmək məhsuldarlığına texniki tərəqqi, işçilərin ixti-sası, bölgünün səmərəliliyi, müxtəlif növ ehtiyatların bir-birilə əlaqələndirilməsi və idarə olunması kimi amillər təsir edir. Başqa sözlə, əmək məhsuldarlığı işçilər sağlam, yüksək peşə hazırlığına malik olduqda, istehsal maşın və avadanlıqlarla, təbii ehtiyatlarla daha yaxşı təmin edildikdə, idarə-etmə düzgün təşkil olunduqda, iş qüvvəsi az səmərə verən sahələrdən çox səmərə verən sahələrə «axıb» getdikdə yüksəlir.

                                                     NƏTİCƏ                                                                                                                                                      
   Həmişə olduğu kimi, indiki dövrdə də iqtisadi artım bütün ölkələr üçün ən mühüm və zəruri makroiqtisadi göstərici hesab edilir. Çünki iqtisadi artımın mahiyyəti əvvəlki ilə nisbətən cari dövrdə həyat səviyyəsini daha yüksək təmin etməyi, daha çox və keyfiyyətli məhsul yaratmağı və bütünlükdə ölkənin sosial-iqtisadi inkişafını şərtləndirir. Başqa sözlə, iqtisadi artım iqtisadiyyatın uzunmüddətli müsbət dinamikasını özündə cəmləşdirir.O, həm də ictimai istehsalın son nəticələrini kəmiyyət və keyfiyyətcə əks etdirir və əsas amil kimi dinamik inkişafı müəyyənləşdirir. Eyni zamanda, iqtisadi artım ölkənin inkişaf səviyyəsinin durumunun və mənzərəsinin meyarı kimi çıxış edir. Bunlardan başqa, iqtisadi artım istehsalın genişlənməsinə maliyyə imkanı və təminatı yaradır, bütünlükdə sosial məsələlərin operativ həllinə təminat verir, insan kapitalının gerçəkləşməsi üçün əlverişli maliyyə şəraiti formalaşdırır. İqtisadi artım müəyyən müddət ərzində adambaşına düşən ÜDM-nin artımıdır. İqtisadi artım nəticəsində iqtisadiyyatda adambaşına düşən real gəlirlərin artması müşahidə olunur. İqtisadi inkişafın əldə olunması üçün iqtisadi artımın təmin edilməsi zəruridir. İqtisadi artım əhalinin yaşayış səviyyəsini yüksəldir, gəlirlərin bölgüsündə ədalətsizliyi azaltmağa imkan verir və əhalinin təbəqələşməsini azaldır. Müasir dövrdə iqtisadi artımın təmin olunması və onun yüksək templərlə davam etdirilməsi iqtisadi islahatlar dövrü yaşayan respublikamız üçün mühüm vəzifələrdəndir. Araşdırmalar göstərir ki, müstəqilliyin ilk illərində dərinləşən iqtisadi böhran vəziyyətində yaşamış Azərbaycan Respublikası 1995-ci ildə davam edən geriləmə prosesinin qarşısını tam ala bilmiş və inkişaf istiqamətində dönüş yaranışına nail olmuşdur. Bununla yanaşı qeyd olunmalıdır ki, ölkədə iqtisadi artımın əhəmiyyətli hissəsi hələ də neft sektorunun payına düşməkdədir. Bu baxımdan, iqtisadiyyatda neft sektorunun sıçrayışlı inkiшafı ilə əlaqədar olaraq real iqtisadi artımının bu sahədən tamamilə asılılığının aradan qaldırılması iqtisadiyyatın diversifikasiya olunmuş inkişafının 

təmin olunmasını tələb edir. Odur ki, muasir dövrdə milli dövləti mənafelərin qlobal və regional mənafelərdən asılılığı iqtisadi inteqrasiyanın zəruriliyini 
şərtləndirir, həmçinin onu vahid iqtisadi inkişaf modeli kimi meydana çıxarır. Bu baxımdan, Azərbaycanda həyata keçirilən transformasiya prossesi iqtisadiyyatın müxtəlif sahələrində köklü sosial-iqtisadi islahatların reallaşdırılmasını zərurətə çevirir. Bütün bunları nəzərə alaraq müvafiq prosesin effektivliyinin daha da yüksəldilməsi və bütünlükdə ölkədə davamlı iqtisadi artımın təmin olunması, eyni zamanda onun keyfiyyətcə yeni xarakter alması baxımından aşağıdakıların nəzərə alınmasını məqsədəuyğun hesab edirəm: - müasir bazar fəaliyyət mexanizmi və inkişaf etmiş ölkələrin xarici iqtisadi əlaqələrinin tənzimlənməsinin ümumiləşdirilmiş yekunları rəqabət üstünlükləri prinsipinin alternativsiz olduğunu əyani şəkildə sübuta yetirir. Bu baxımdan, respublikamız üçün müvafiq sahədə proteksionist siyasət yeridilməsi daha əhəmiyyətli ola bilər. Fikrimcə, müvafiq siyasəti yeritmədən nə daxili bazarının nə də istehsalçıların mənafeyini kifayət qədər təmin etmək mümkün deyil. Hansi ki, öz növbəsində ölkənin rəqabət qabiliyyətli məhsul istehsal edərək dünya bazarında müstəqil subyekt kimi çıxış etməsinə ciddi maneə yaradır; - 1994-cü ildən başlayaraq respublikamızda əsasən neft sektorına xarici kapitalın cəlb olunması və bu sektorda güclü inkişafın əsasının qoyulması, dövlətin gəlir bazasının və bir çox sosial-iqtisadi problemlərin həlli imkanlarının genişləndirilməsi iqtisadiyyatın qeyri-neft sektorunun əhəmiyyətini heç də azaltmamalıdır. Çünki, qeyri-neft sektoru yeni iş yerlərinin yaradılması, milli iqtisadiyyatın dünya neft bazarının konyukturundan asılılığının aradan qaldırılması, makroiqtisadi sabitliyin davamlılığının təmin olunması və ölkədə yoxsulluq səviyyəsinin əsaslı şəkildə aradan qaldırılması başlıca amil olaraq qalmaqdadır. Neft sektorunun sıçrayışlı inkişafı fonunda qeyri-neft sektorunun inkişafının kölgədə qalmaması, ümumi iqtisadi artımın əsasən neft sektorundan asılılığının azaldılması və iqtisadiyyatın dayanıqlı strukturunun təmin olunması baxımından qeyri-neft sektoru üzrə kompleks inkişafı təmin edə biləcək inkişaf strategiyasının reallaşdırılması zəruriliyi daha da artmaqdadır. Dünya təcrübəsi 

göstərir ki, təbii ehtiyatlar ilə zəngin olan ölkələrdə ixracdan əldə olunan vəsaitlər əsasən xarici borcların azaldılması, infrastrukturun inkişaf etdirilməsi, təhsil və səhiyyənin inkişafı və sənayeləşmənin sürətləndirilməsi istiqamətlərində istifadə olunur. Bu istiqamətlərdən ən mühümü isə sənayeləşmənin sürətləndirilməsidir. Bu baxımdan, respublika iqtisadiyyatının çox sahəli olmasını nəzərə alaraq investisiya siyasətinin aparıcı istiqamətləri xammal-material resurslarının ən yeni texnika və texnalogiya əsasında emalına nail olmaqla, dünya bazarına rəqabət qabiliyyətli məhsul çıxarmaqdan, ölkənin ixracat potensialını artırmaqla, idxalın səviyyəsini imkan daxilində azaltmaqdan ibarət olmalıdır. Digər tərəfdən, Azərbaycan iqtisadiyyatının bütün sahələrində sabitliyə nail olmaq və onun sonrakı yüksəlişini təmin etmək üçün, azad sahibkarlığın bütün formalarının inkişafına geniş yer verilməli, iqtisadi mexanizmlər stimullaşdırılmalı, istər daxili, istərsə də xarici investorların öz investisiyalarını yeni mütərəqqi istehsal sahələrinin yaradılmasına, yeniləşdirilməsinə bütün səviyyədə şərait yaradılmalı, həmcinin praktiki köməklik göstərilməlidir. Cəmiyyətdə iqtisadi artım bir sıra zəruri amillərlə, hərəkətverici qüvvələr və səbəblərlə sıx əlaqədardır. Təbii vasitələrin və əmək resurslarının kəmiyyət və keyfiyyətini, əsas kapitalın həcmini, texniki tərəqqini, məcmu xərclərin səvyiyəsinin artırılmasını, çoxalan ehtiyat və vasitələrin faydalı, səmərəli bölgüsünü iqtisadi artımın amilləri kimi təsnifləşdirmək olar. İqtisadi artımın elə amilləri də var ki, onlar bu artımın keyfiyyət durumuna təsir edir. İstehsalın proporsional inkişafı, maddi olaraq onun mexanizminin təkmilləşdirilməsi, istehsalın quruluşunun bütünlükdə tənzimlənməsi və s. belə amillərdəndir. Bu amillər qrupunun fəaliyyət mexanizmini iqtisadi proseslərin tipindən asılı olaraq reallaşdırmaq mümkündür.Eyni zamanda, iqtisadi artımın ekstensiv və intensiv tipləri mövcuddur və demək olar ki, bu tiplər həmişə yanaşı tətbiq olunur. Ekstensiv tip məhsul istehsalının artmasında ötəri əlavə istehsal vasitələrinin və işçi qüvvələrinin cəlb edilməsini şərtləndirir. İntensiv tip isə məhsul istehsalını əlavə qüvvələr cəlb etmədən mövcud imkanlardan gərgin və səmərəli istifadə yolu ilə artırmaq deməkdir. Bu səbəbdən iqtisadi artımın intensiv tipi daha çox 

məhsuldar olan, məhsul verən və səmərəli istehsal tipi hesab edilir. İşçi qüvvəsinə, maddi ehtiyatlara qənaət də iqtisadi artımın intensiv tipinin əsas göstəriciləri sırasına daxildir.Təkcə kənd təsərrüfatında deyil, maddi istehsalın bütün sahə və sferalarında tətbiq olunan iqtisadi artımın sürətinə və həcminə insan amili də böyük təsir göstərir. Başqa sözlə, bütün digər vasitələrə baxmayaraq, insan kapitalı iqtisadi artımın başlıca səbəbi və hərəkətverici qüvvəsidir. Bu ondan irəli gəlir ki, kapital və torpaq iqtisadi artımın passiv, ümumi, xüsusi bilik və vərdişlərə malik olan insanlar isə aktiv amillərdir. Bütünlükdə cəmiyyətdə, həmçinin maddi istehsal sahələrinin əksəriyyətində olduğu kimi, dövlət tənzimlənməsi bütünlüklə iqtisadi artıma da şamil edilir. İstehsalın artımı, məcmuluğun həlli, yoxsulluğun azaldılması, işsizliyin səviyyəsinin aşağı salınması və bu məsələnin diqqət mərkəzində saxlanılması, gəlirlərin, ümumi milli məhsulun, ümumdaxili məhsulun həcminin artırılması və s. bütün bu kimi məsələlər iqtisadi artımın dövlət tənzimlənməsi obyektinə aiddir. Ölkəmizdə iqtisadi artımın kəmiyyət və keyfiyyətinə, nəticə etibarilə onun davamlı, dayaqlı və sürətli gedişinə dövlət tərəfindən xüsusi diqqət və qayğı göstərilir, bu sahədə xüsusi proqramlar, layihələr, kompleks tədbirlər işlənib hazırlanaraq reallaşdırılır. Son 2 ildə isə bu istiqamətdə həyata keçirilən tədbirlərin sayı davamlı surətdə artmışdır. Eyni zamanda, maddi istehsalda diversifikasiya prosesi davam etdirilmiş və beləliklə, əksər sahələrin inkişafı təmin olunmuşdur. Bütün bunların sayəsində isə iqtisadi artımın davamlığı təmin edilmiş və faydalığı artmışdır. Bunu 2011-ci ilin 9 ayında sosial-iqtisadi inkişaf sahəsində qazanılmış nəticələr də göstərir. Bu müddət bir çox sahələrdə, xüsusən qeyri-neft sektorunun inkişafında yüksək artım qeydə alınmışdır. Təkcə aqrar sektor üzrə məhsul istehsalı artımı 7,2 faiz olmuşdur. Dövlətin valyuta ehtiyatları isə 40 milyard dolları keçmişdir. Hazırda ölkə üzrə orta aylıq əməkhaqqı 355 manatdan çoxdur. 900 minə yaxın pensiyaçının təqaüdləri orta hesabla 40 faiz artandan sonra isə orta aylıq pensiyanın məbləği də xeyli artmışdır. Təkcə bu ilin 9 ayında Azərbaycanda 74 min iş yeri açılmışdır. Bütün bunlar iqtisadiyyatın normal və tənzimli inkişafının nəticəsidir.

İqtisadi artım prosesi Naxçıvan Muxtar Respublikasında da davamlı olmuşdur. Son 20 il ərzində Naxçıvan MR-də ümumi daxili məhsul istehsalı 60 dəfə artaraq 12 milyard manatı keçmiş, sənaye məhsulu istehsalı 117,2 dəfə artmışdır. Hazırda muxtar respublikada 286 adda sənaye məhsulu istehsal olunur ki, onun da 107-si ərzaq növüdür. İndi Naxçıvan MR-də 241 növ məhsul üzrə tələbat yerli istehsal hesabına ödənilir. Muxtar respublikada 1995-ci ildə 56 sənaye müəssisəsi olduğu halda, hazırda onların sayı 420-yə çatmış, iqtisadiyyatın müxtəlif sahələri üzrə 59 layihə həyata keçirilmişdir. Ümumilikdə 20 il ərzində bölgədə 3425 istehsal və xidmət müəssisəsi istifadəyə verilmiş, 321 kommunal infrastrukturu, 263 rabitə və informasiya-texnologiya obyekti və qurğuları yaradılmışdır. Eyni zamanda, muxtar respublikada göstərilən dövr ərzində nəqliyyat bölməsində yük daşınması 20,5, pərakəndə əmtəə dövriyyəsi 30,4 faiz, əhaliyə göstərilən pullu xidmətlərin həcmi isə 46 dəfə artmışdır. Sahibkarlığa Kömək Fondu tərəfindən indiyədək muxtar respublikada müxtəlif sahələr üzrə 100-dən çox layihə maliyyələşdirilmişdir. Bundan başqa, yaşayış məntəqələrində 76 kənd və qəsəbə mərkəzləri tikilmiş, ərazilərin elektrikləşmə şəbəkəsi tamamilə yenidən qurulmuşdur. Həmçinin son illər Naxçıvan MR-də ümumilikdə 641 obyekt, o cümlədən 295 mədəniyyət, 260 təhsil və elm müəssisəsi tikilmiş və ya əsaslı təmir edilmiş, 422 inzibati bina, 188 səhiyyə müəssisəsi inşa olunmuşdur. Onu da qeyd etmək lazımdır ki, bütün həyata keçirilən tədbirlər zamanı innovasiyanın imkanlarından geniş istifadə olunmuşdur. Sonda isə bir neçə təklif vermək istərdik. Məlumdur ki, tarixən müxtəlif ölkələrdə iqtisadi artımın bir çox modelləri işlənib hazırlanmış, tətbiq və istifadə edilmişdir. Bu baxımdan bizim ölkəmizdə də iqtisadi artımın milli modelini formalaşdırmaq zəruridir. Bundan başqa, iqtisadi artımın dövlət tənzimlənməsi daha da dürüstləşdirilməli və əsaslı olaraq sosialyönümlü iqtisadiyyata və bazar iqtisadiyyatının tələbinə uyğun təkmilləşdirilməlidir. Eyni zamanda, iqtisadi artımın sürəti məsələsi daim və xüsusi diqqət mərkəzində saxlanılmalı, buna dövlət qayğısı və nəzarəti daha da gücləndirilməli, onun tərəddüdlü, artıb-azalması 
                                                                                                                                                                                                                         
                                                                                                                                                                                                                       29
prosesi müntəzəm təhlil edilməli, qarşıya çıxan problemlərin aradan qaldırılması üçün imkan və mənbələr aşkar olunmalı və onlardan istifadə edilməlidir. Ölkənin bütün istehsal sahələrində innovasiya nailiyyətlərinin və yeniliklərinin tətbiqini də yaddan çıxarmaq olmaz. Fikrimizcə, sahibkarlar, iş adamları, iqtisadi fəaliyyətlə məşğul olan digər subyektlər üçün iqtisadi artımın bütün məsələləri üzrə müntəzəm söhbətlər, mühazirələr təşkil olunmalı və bu yönümlü başqa tədbirlər həyata keçirilməlidir. Nəhayət, makroiqtisadi sabitləşmə və iqtisadi artım siyasəti vergi-büdcə və pul-kredit siyasəti ilə daha səmərəli əlaqələndirilməlidir.

